
Fondi për të Drejtën Humanitare Kosovë (FDHK), që nga përfundimi i konfliktit të armatosur në
Kosovë, monitoron proceset gjyqësore për krimet e luftës pranë gjykatave të Kosovës. FDHK në
vazhdimësi ka publikuar dhe do të publikoj analiza të rasteve dhe buletine, që do t’i shërbejnë
publikut të gjerë për të qenë më të informuar mbi këto procese gjyqësore

Në këtë buletin janë paraqitur të dhënat e përgjithshme mbi aktakuzat e para në mungesë të
ngritura për krimet e luftës nga Prokuroria Speciale e Republikës së Kosovës (PSRK).

1. Në fillim të muajit korrik të vitit 2019 në “Gazetën Zyrtare të Republikës së Kosovës” është
publikuar Ligji mbi Ndryshimet dhe Plotësimet e Kodit mbi Procedurës Penale të Kosovës (nr.
06/L-091), i cili ka hyrë në fuqi në datën 19 korrik të vitit 2019. Me anë të tij është mundësuar
gjykimi në mungesë për veprat penale kundër të drejtës ndërkombëtare humanitare dhe të
drejtës ndërkombëtare penale, të kryera në periudhën prej muajit janar të vitit 1990 deri në
muajin qershor të vitit 1999.

2. Në qershor të vitit 2021, në “Gazetën Zyrtare të Republikës së Kosovës” është publikuar Ligji
për Plotësimin dhe Ndryshimin e Kodit të Procedurës Penale i ndryshuar dhe i plotësuar me
Ligjin nr. 08/L-002. Ky ligj pjesërisht e ka ndryshuar dhe plotësuar Ligjin e parë (06/L-091) për
gjykimet në mungesë, i cili ishte publikuar në muajin korrik të vitit 2019.

Përmes Ligjit të ri (08/L-002), edhe më shumë është thjeshtësuar procedura për gjykimet në
mungesë, posaçërisht procedura hetimore e personave të dyshuar për krime të luftës. 
Me Ligjin e ri të vitit 2021, është larguar afati i hetimeve për veprat penale kundër të Drejtës
Ndërkombëtare Humanitare dhe të Drejtës Penale, për periudhën janar 1990 deri në qershor
1999. Po ashtu, është larguar edhe kushti që personit nën hetim t’i dërgohen së paku pesë (5)
herë kërkesa në shtetin ku supozohet të jetë, por tani me riformulim të ri mjafton vetëm që “të
janë shfrytëzuar bashkëpunimi ndërkombëtar policor dhe të mos ketë pasur sukses një
bashkëpunim i tillë”.

K R I J I M I  I  L E G J I S L A C I O N I T  P Ë R
F I L L I M I N  E  G J Y K I M E V E  N Ë  M U N G E S Ë

Gjykimi në mungesë është një procedim penal në një gjykatë ku personi që gjykohet nuk është
i pranishëm në atë proces gjyqësor.

3. Në 17 gusht të vitit 2022, në “Gazetën Zyrtare të Republikës së Kosovës” është publikuar
Kodi i ri i Procedurës Penale (08/L-032). Në nenin 303 të këtij Kodi është parashikuar edhe
procedura për gjykimet në mungesë për të gjitha llojet e veprave penale duke përfshirë edhe
veprat penale të krimeve të luftës.

Sipas Kodit të ri të Procedurës Penale (KPP) për t’u ngritur një aktakuzë në mungesë fillimisht
duhet të ndërmerren këto veprimet: thirrja, urdhërarresti, kërkimi i adresës së të pandehurit
dhe lëshimi i letërreshtimit.

Pas ngritjes së aktakuzës në mungesë për krimet e luftës, gjykimi në mungesë mund të mbahet
nëse kryetari i trupit gjykues bindet se janë plotësuar përpjekjet e arsyeshme për ta njoftuar të
akuzuarin për shqyrtimin gjyqësor dhe për ta siguruar praninë e tij.

Me përpjekjet e arsyeshme kuptohet që përveç thirrjes dhe urdhërarrestit duhet të bëhet edhe
një fushatë informative të plotë duk e thirrur të akuzuarin të dorëzohet në juridiksionin e
gjykatës.

Me KPP hetimi i të gjitha veprave penale duhet të përfundon brenda dy (2) viteve i cili mund të
zgjatet edhe për një (1) vit në rrethana të ndryshme të parashikuara në nenin 157 paragrafi 2.

Personi i gjykuar në mungesë gjithmonë përfaqësohet nga një mbrojtës sipas detyrës zyrtare
dhe ka të drejtë në rigjykim të pakushtëzuar kurdo që të arrestohet.

 FONDI PËR TË DREJTËN HUMANITARE KOSOVË

Prokuroria Speciale e Republikës së Kosovës (PSRK) në datën 2 maj të vitit 2023 ka ngritur
aktakuzën në mungesë kundër D.R. nën dyshimin se ka kryer veprën penale krim i luftës
kundër popullatës civile.

Sipas PSRK, ekziston dyshimi i bazuar se i pandehuri i veshur me uniformë ushtarake të
Serbisë, i armatosur me pushkë automatike dhe thikë në datën 2 qershor të vitit 1999, në një
fshatë të Komunës së Klinës/Klina ka kryer dhunim seksual ndaj gruas së nacionalitetit
shqiptarë.

A K T A K U Z A T  E  N G R I T U R A  N Ë  M U N G E S Ë

RASTI: PROKURORI KUNDËR D.R.

Prokuroria Speciale e Republikës së Kosovës (PSRK) në datën 2 maj të vitit 2023 ka ngritur
aktakuzën në mungesë kundër Ç.A. nën dyshimin se ka kryer veprën penale krim i luftës kundër
popullatës civile.

Sipas PSRK, ekziston dyshimi i bazuar se i pandehuri në periudhën kohore janar-maj të vitit
1999 në rrethinën e Komunës së Shtimes/Štimlje, në bashkëkryerje me pjesëtarë të tjerë të
forcave ushtarake dhe policore ka marrë pjesë në dëbimin, shkaktimin e vuajtjeve të mëdha
apo cenim të integritetit trupor ose të shëndetit dhe vrasjes së popullatës civile shqiptare.

RASTI: PROKURORI KUNDËR Ç.A.

Prokuroria Speciale e Republikës së Kosovës (PSRK) në datën 19 maj të vitit 2023 ka ngritur
aktakuzën në mungesë kundër G.P. nën dyshim se ka kryer veprën penale krim i luftës kundër
popullatës civile.

Sipas PSRK, ekziston dyshimi i bazuar se i pandehuri si pjesëtar i forcave policore të njësisë
rezerve të MPB të Serbisë në bashkëkryerje me policë të tjerë, në periudhën korrik-gusht të vitit
1998, në një fshat të Komunës së Fushë Kosovës/Kosovo Polje, ka kryer dhunim seksual ndaj
një mashkulli të nacionalitetit shqiptar.

RASTI: PROKURORI KUNDËR G.P.

Prokuroria Speciale e Republikës së Kosovës (PSRK) në datën 10 korrik të vitit 2023 ka ngritur
aktakuzën në mungesë kundër I.B. nën dyshim se ka kryer veprën penale krim i luftës kundër
popullatës civile.

Sipas PSRK, ekziston dyshimi i bazuar se i pandehuri si pjesëtar i forcave ushtarake dhe
policore serbe në bashkëkryerje me persona të tjerë, gjatë kohës së luftës në Kosovë, në fshatin
Zajm/Zajmovo të Komunës së Klinës/Klina dhe fshatrave përreth, ka kryer plaçkitjen dhe
dëbimin e popullatës civile.

PROKURORI KUNDËR I.B.

GJETJET E FDHK:

Ky publikim përkrahet financiarisht nga Departamenti Federal i Punëve të Jashtme të Zvicrës përms projektit “Avancimi i procesit të
pajtimit përms qasjes përfshirëse dhe holistike ndaj ballafaqimit me të kaluarën në Kosovë” dhe nga organizata National Endowment for

Democracy përmes projektit “Promovimi i dialogut dhe të kuptuarit historik”.
 

Përmbajtja e këtij publikimi është përgjegjësi e Fondit për të Drejtën Humanitare Kosovë dhe nuk pasqyron pikëpamjet e Departamentit
Federal të Punëve të Jashtme të Zvicrës dhe organizatës National Endowment for Democracy.

-Që nga muaji maj i vitit 2023 deri më sot janë ngritur katër (4) aktakuzat në mungesë dhe
gjykata ende nuk ka caktuar asnjë seancë gjyqësore që të bindet se a janë bërë përpjekje
të arsyeshme për ta njoftuar të akuzuarin për shqyrtimin gjyqësor dhe për ta siguruar
praninë e tij.

-Që nga ngritja e aktakuzës së parë në mungesë për krimet e luftës në Kosovë nuk është
bërë asnjë fushatë informatave e plotë që i bën thirrje të akuzuarit të dorëzohet në
juridiksionin e gjykatës. Deri në publikimin e këtij buletini nuk janë ndërmarrë veprimet e
parashikuara sipas KPPRK-së që ftesa së bashku me aktakuzën duhet të publikohen në ueb
faqen e Prokurorit të Shtetit, gjykatës që zhvillon procedurën dhe në gazetën zyrtare duke i
bërë thirrje të akuzuarit të dorëzohet. Njoftimet e tilla i bëjnë thirrje çdo personi që ka
informacion relevant për vendndodhjen e të akuzuarit që t’ia komunikoj atë informacion
policisë.


